
					ఈ పుట అచ్చుదిద్దబడ్డది

సీ. బహునీలతటులఁ గన్పట్టు సూర్యాకృతుల్

పొందమ్ము లని త్రెంపఁ బూని పూని,

నవవజ్రకటకమండలిఁ దోఁచు నైజమూ

ర్తులఁ బరేభమనీషఁ గ్రుమ్మి క్రుమ్మి,

కురువిందమయపాదసరణిఁ గ్రాలెడు ఘన

మ్ముల వశామతిఁ గేల నలమి యలమి,

గారుడగ్రావశృంగములఁ బొల్చు సురాధ్వ

తటినిఁ బెన్నది యంచుఁ దఱిసి తఱిసి,



తే. యలఘువీథి భయోపబృంహకదురంత

బృంహితార్భటి దిక్కోటి వ్రీలఁజేయు,

సమదవైఖరి నీయద్రి సంచరించు

వనగజశ్రేణి కనుఁగొంటె మనుజవర్య! 10



చ. కలితమణీశరాసఘనకాండభృతిన్, వరవాజిసంగతిం,

బొలుచుసువర్ణకూట మరిభూపవిదారణఁ జూడఁ గాంచనా

చలవిజయప్రయాణపరిసన్నహనాత్మతఁ బూనుటల్ కడుం

దెలిపె మరుద్గతిధ్వనదుదీర్ణగుహాచయభేరికాధ్వనుల్. 11



చ. మనుకులరాజచంద్ర! కనుమా ప్రతిబింబితపర్ణజాలన

మ్రనఖరయుక్తిఁ దోఁచు నలమౌక్తికశృంగనృసింహమూర్తి పెం

పొనరె నధిత్యకాప్రభవితోన్నతవిద్రుమవల్లికల్ పలా

శనజఠరంబు సీర్చి పెలుచం బయి నెత్తు నవాంత్రపాళిగన్. 12



సీ. వదనాంబుజమరీచివారంబు తొలుదొల్త

నృక్షనాయకమానరీతి నొంపఁ,

గలితవీక్షాపాతకలనంబు లంతంతఁ

బుండరీకమదైకభూతి మాన్ప,

		 ఈ పేజీలో చివరి మార్పు 8 జూలై 2020న 10:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

